
Bhuvi Vijayate TirtharajaprayagaH

பு⁴வி விஜயதே தீர்த²ராஜப்ரயாக:³

ஶாந்தோ தா³ந்தோ முநிரிவ தப: பூதமூர்தி: ப்ரஶாந்த:
ஸௌம்யோ ரம்யோ விஶத³வஸுதா⁴-மௌலிமாலாயமாந: ।

தூர்ணம் புண்யம் தி³ஶதி நியதம் ஸ்வாந்தமப்⁴யாக³தாநாம்
ப⁴வ்யோ தி³வ்யோ பு⁴வி விஜயதே தீர்த²ராஜ: ப்ரயாக:³॥ 1॥

ஸ்வச்ச²ச்சா²யோத்தி²தபுலிநகம் கஞ்ஜகுஞ்ஜாவதா³தம்
கம்பு³ப்ராயப்ரசலமகரம் யஸ்ய வாராம் விதாநம் ।

வாரம் வாரம் யத³ம்ரு’தபய: பாநபுஷ்டீக்ரு’தாங்கா:³
ஸங்கா³த்³யஸ்யாமித-ஜநிஸுக²ம் கேऽபி சாந்தே லப⁴தே ॥ 2॥

ப்ராச்யாம் யஸ்யாநுபமிதபுரீ காஶதே காஶிகாऽஸௌ,

ஸௌக்²யாஸாரம் வபுஷி த³த⁴தீ கர்ணபூ:ஸா ப்ரதீச்யாம் ।
ஆசாமந்தீ நிகி²லகலுஷம் காசித³ம்பா:³ஹ்யவாச்யாம்,
யஸ்யோதீ³ச்யாம் கலகலரவோ ஜந்ஹுகந்யாப்ரவாஹ:॥ 3॥

க³ங்கா³ம்போ⁴பி⁴ர்மிலித-யமுநாऽந்தஸ்ஸரஸ்வத்யமந்த³-
ஸ்யந்தை³ர்யஸ்ய ப்ரணவமஹிமோத்³பா⁴ஸிகா யஸ்ய கீர்த்யா ।

தீர்த:²ஸம்யக் ஸலிலப⁴ரிதைஶ்சைகமத்யேந தை: ப்ராக்-
ஸம்பூ⁴யத்³ராக் ஸ்வயமதுலிதஸ்தீர்த²ராஜீக்ரு’தோ ய:॥ 4॥

தஸ்ய ப்ராசாம் முதி³தமநஸாம் தே³வதாநாம் முநீநாம்
ஆவாஸேந ப்ரதி²த-யஶஸ: பூர்ண-கும்பா⁴பி⁴ஷேகே ।

ஸத்³ய:ஸ்நாநாத்³ ப⁴ரததடிநீ-ஸங்க³மாத³ம்பு³பாநாத்³,
த⁴ந்யாத்மாந:ஸுக்ரு’தமதநு-ப்ராப்துகாமா யதந்தே ॥ 5॥

– டா³ॅ ஶிவஜீ உபாத்⁴யாய:
(ஸாஹித்ய ப்ராத்⁴யாபகா:ஸம் ஸம். வி. வி. வாராணஸீ)

